
1. TOEGANG: 

Reg van toegang word voorbehou.  
• Lede sal nie toegelaat word om die sentrum te gebruik as ledegelde nie op datum is nie. 
• Elke lid moet sy/haar eie toegangskaart gebruik. ENIGE vorm van misbruik daarvan sal lei tot ŉ 

boete van R200 vir die kaarthouer en R200 vir die persoon wat die kaart gebruik het. Die bestuur 
behou ook die reg voor om u lidmaatskap in so geval dadelik te beëindig. 

• Die bestuur behou die reg voor om lede te vra om die Sentrum onmiddelik te verlaat indien die 
reëls nie gehoorsaam word nie. 

           
2. ALGEMENE REËLS VIR DIE SPORTSENTRUM: 

• Die Sportsentrum is ŉ rookvrye fasiliteit. 
• Geen toeskouers word in die Sentrum toegelaat nie. 
• Lede gebruik die Sportsentrum op eie risiko. 
• Die Sportsentrum is nie ŉ kuierplek nie, niemand sit op apparaat en wag vir iemand anders nie. 
• Lede moet te alle tye by die voorgeskrewe kleredragreëls hou. 
• Manlike lede mag geensins sonder ŉ hemp oefen nie (kaal bolyf). 
• Geen eet- en drinkgoed word in die Sportsentrum toegelaat nie (waterbottel word aanbeveel). 
• ŉ Sweethanddoek moet te alle tye gebruik word, en alle toerusting moet na gebruik afgevee word. 

As jy jou handdoek vergeet, sal toegang tot die sentrum geweier word. 
• Vuil taal, disrespek vir personeel, vandalisme, ens. sal nie geduld word nie. 
• Geen rugsakke word toegelaat op die vloerarea van die Sportsentrum nie, ŉ sleutel kan by 

ontvangs gekry word om rugsakke en persoonlike besittings in sluitkaste (“lockers”) te bêre. 
• Skoolkinders mag slegs tot 18:00 in die Sentrum wees. 
• Volwassenes moet aanvaar dat die Sportsentrum daar is tot voordeel van Merensky se skoolkinders. 

U kan enige tyd oefen maar, daar kan enige tyd van u verwag word om ŉ apparaat beskikbaar te 
stel vir groepsessies. U sal ongelukkig by die tye van die skool moet inval. 

• Geen aanpassings van tye sal gemaak word nie.  U moet maar inval by die tye waarop die bestuur 
besluit het..  

• Volwassenes se kinders sal nie in die Sentrum toegelaat word nie. Ter wille van veiligheid en 
ter wille van beheer in die sentrum mag u kind u nie vergesel na die Sentrum nie. Geen uitsonderings 
sal gemaak word nie. 

• Rapporteer asseblief enige beserings of probleme met toerusting by die Sportsentrumbestuurder 
of personeel. 

• Geen personeellid, skoolkind of enige lid van die Sportsentrum mag in besit wees van ŉ sleutel van 
die Sportsentrum nie. U lidmaatskap sal dadelik opgeskort word as u die reël oortree. 

• Merensky Sportsentrum en die bestuur word nie verantwoordelik gehou vir enige verlies of skade 
van persoonlike besittings of voertuie nie. 

• Alle lede moet ŉ vrywaringsvorm voltooi voordat die Sportsentrum gebruik mag word. 
 
 3. RONDTE-OEFENING-, LOSGEWIG- EN GEWIGOPTELPLATFORM-AREA 

• Plaas alle toerusting terug op hul korrekte plekke na gebruik! 
• Vee toerusting behoorlik af na gebruik. 
• Individue is daarvoor verantwoordelik om seker te maak dat toerusting in ‘n werkende toestand is 

voor gebruik. (Rapporteer enige probleem). 
• Vra asseblief die gimnasiumbestuurder vir bystand indien u toerusting gebruik waarmee u nie 

vertroud is nie. 

4. NOOD/NOODHULP 
• In geval van ŉ besering of nood, volg personeel se instruksies. 
• Noodhulp is beskikbaar vir minder ernstige beserings (noodhulpkas). 

 
5.  SPORTSPANNE 
• Sportspanne kan die funksionele gedeelte van die sentrum bespreek in sekere tydgleuwe. 
• ŉ Sportspan wat van die sentrum gebruik wil maak, moet van hulle afrigter vergesel word en is 

onder die beheer van die bestuur van die Sportsentrum.  Hierdie sessies word gratis aangebied. 
• Geen sportspan sal sonder ŉ bespreking of afrigter in die Sentrum toegelaat word nie. 

   
6. KARDIOVASKULÊRE GEDEELTE VAN DIE SENTRUM 
• ŉ Tydsbeperking sal op die gebruik van kardiovaskulêre masjiene van toepassing wees, om almal 

gelyke kans te gee om die toerusting te gebruik. 
• Geen spelery sal op die masjiene geduld word nie. 
• Geen skoolkind mag van die hardloopmasjiene (“treadmill”) gebruik maak sonder die bestuur se 

toestemming nie.  
 

7.  VERBODE MIDDELS 
• Die bestuur behou die reg voor om enige lid van Merensky Sportsentrum ten enige tyd te toets vir 

die gebruik van verbode middels. Die Sportsentrum is ŉ dwelmvrye Sentrum en alle lede is 
onderhewig aan die reëls rondom die gebruik van verbode middels van Merensky. 

  
8. LEDE SAL FINANSIEEL AANSPREEKLIK GEHOU WORD VIR ENIGE SKADE  (HETSY   

KWAADWILLIG, WEENS NALATIGHEID OF IN DIE GEVAL VAN ‘N ONGELUK) WAT AANGERIG 
WORD. Bv. as ŉ lid van die Sportsentrum of ŉ lid van ŉ sportspan per ongeluk ŉ spieël breek, 
sal so ŉ persoon aanspreeklik gehou word om die spieël te vervang. 

  
9. Kansellasie van lidmaatskap sal outomaties intree na ŉ jaar. Indien u vroeër ophou oefen, sal dit 

plaasvind sonder enige terugbetaling. Kansellasie van u lidmaatskap sal ook geïmplementeer word 
indien lede in gebreke bly om bogenoemde sportsentrumreëls na te kom, sonder enige terugbetaling 
van fooie. U sal moet aansoek doen en oor registreer in die verband. 

 
10.  LIDMAATSKAPFOOIE SAL ONDER GEEN OMSTANDIGHEDE TERUGBETAAL WORD NIE. Dit 
       sluit onvoorsiene gebeurtenisse in. 
 
11.  Leerder in die ouderdomsgroep van 14 en 15 jaar oud en jonger, mag nie hulle eie programme 
       gebruik nie.  Hulle mag slegs gebruik maak van die programme wat deur die Sportsentrum 
       bestuur voorsien word. 
 
12.  Gedurende skoolvakansies is die Sportsentrum slegs op sekere tye oop, soos vooraf gekommunikeer. 
       Gedurende publieke vakansiedae is die Sportsentrum gesluit. 
 
Dankie vir u samewerking –  
SPORTSENTRUMBESTUUR 


